MINUTI 

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR L-AFFARIJIET EKONOMIĊI U FINANZJARJI
LAQGĦA NRU 1
L-Erbgħa, 1 ta’ Novembru 2017
Il-Kumitat Permanenti dwar l-Affarijiet Ekonomiċi u Finanzjarji ltaqa’ fil-Kamra tal-Kumitati, fil-Parlament il-Belt Valletta, fis-6:40 p.m. 
L-Onor. Emmanuel Mallia ppreseda.
PREŻENTI:  Il-Ministru għall-Finanzi l-Onor. Edward Scicluna, l-Onor. Clayton Bartolo, l-Onor. Edward Zammit Lewis u l-Onor. Mario de Marco.
ASSENTI: L-Onor. Kristy Debono u l-Onor. Claudio Grech. 
Kien hemm preżenti wkoll is-Sinj. Rodianne Spiteri, Research Analyst mal-Kumitat dwar l-Affarijiet Ekonomiċi u Finanzjarji.
TALBA

Il-President tal-Kumitat qal it-talba.
DISKUSSJONI DWAR SUĠĠETTI LI GĦANDHOM JIĠU DISKUSSI MILL-KUMITAT
L-Onor. Emmanuel Mallia, President tal-Kumitat, stieden lill-membri tal-Kumitat biex jissuġġerixxu suġġetti topiċi mill-qasam ekonomiku u finanzjarju.
Fost diversi suġġetti li ġew issuġġeriti kien hemm update mill-kumitat imwaqqaf apposta dwar il-Brexit biex jiddiskuti l-impatt tal-Brexit fuq l-ekonomija ta’ Malta; diskussjonijiet dwar il-FinTech u l-Bitcoin, diskussjoni ma’ entitajiet regolatorji – bħall-Awtorità tal-Logħob u l-Lotteriji u l-Awtorità għas-Servizzi Finanzjarji ta' Malta (MFSA) – li għandhom sehem mill-GDP ta’ Malta.
Kien issuġġerit ukoll li jiġu diskussi r-rapporti li joħorġu minn żmien għal żmien fuq il-qagħda ekonomika ta’ Malta li jiġu ppubblikati mill-Bank Ċentrali ta’ Malta u l-Uffiċċju Nazzjonali tal-Istatistika. 

Suġġett ieħor li ġie ssuġġeriet li għandu jkun fuq l-aġenda tal-kumitat hija diskussjoni mal-entità Jobsplus dwar id-domanda ta’ ħaddiema barranin biex isostnu t-tkabbir ekonomiku ta’ pajjiżna.
Fis-6:53 p.m. il-Kumitat aġġorna għal data li kellha tiġi kkomunikata iktar tard.

